
MIFANO YA MBINU SHIRIKISHI ZA KUJIFUNZA 

FIKIRI-JOZI-SHIRIKISHI (Think -Pair -Share)

	Malengo
	Mbinu hii ya ‘Fikiri-Jozi-Shirikishi’ inafaa sana kwa makundi makubwa kuwawezesha wanafunzi kufikiri kikamilifu kuhusu jambo na kuja na ufumbuzi.

	Maandalizi 
	Andaa kazi.

Tambulisha  kazi na elezea kanuni (ya jinsi ya kuifanya)
Toa kazi

	Utaratibu 
	Fikiri kwa (dk 3-5): wanafunzi waisome kazi na mmoja mmoja afikirie kuhusu wazo lao na majibu yao. 
Kaa katika jozi kwa (dk 5-10): wanafunzi wajadiliane mawazo yao, majibu yao na jirani yao.

Shirikisha (dk 10-15): wanafunzi washirikishane mawazo, majibu yao na kundi zima 

	Mambo ya kuzingatia 
	Katika hatua ya kufikiri ni muhimu kuwa na utulivu ili wanafunzi waweze kuzingatia.
Katika hatua ya jozi kutakuwa na vichekesho vingi wakati wanafunzi wanaendelea na majadiliano. Ikiendelea kuwa kimya zaidi, itatakiwa kwenda kwenye hatua ya kushirikishana.

Mbinu ya ‘Fikiri-jozi-Shirikishi’ inaweza kurejerewa mara kadhaa ili kuwawezesha wanafunzi kwenda hatua kwa hatua kupitia taarifa zisizoeleweka. 


HABARI KIDOKEZO (Sticky Notes)
	Malengo
	Habari kidokezo ni muhimu sana kwa ajili ya kuchemsha bongo au kama unataka kujua uelewa wa awali wa wanafunzi kuhusu mada fulani.

	Maandalizi 
	Andaa kazi
Weka/toa habari kidokezo na alama 
Tambulisha kazi kisha  elezea kanuni (ya jinsi ya kuifanya)

	Utaratibu 
	Wanafunzi waandike mawazo mengi kadri ya waliyokuwa nayo katika habari/taarifa mdokezo, wazo 1 kwa habari mdokezo 1.
Endapo kundi lina zaidi ya washiriki 15 (), unaweza kupunguza idadi ya habari mdokezo kufikia 3 au kuwaweka wanafunzi katika jozi na kuchagua habari mdokezo wanayoitaka.
Kusanya habari mdokezo bila kufuata mpangilio maalumu () na zibandike ukutani.
Kwa ushirikiano wa karibu sana na kundi; gawa makundi ya  habari mdokezo  au taka mwanafunzi mmoja ama wawili kuja mbele na kuyagawa makundi ya habari mdokezo.
Weka alama kwenye makundi ya habari mdokezo.

Hitimisha.

	Mambo ya kuzingatia
	Tumia habari mdokezo kubwa kuliko zote iliyopo kisha waambie wanafunzi waandike kwa herufi kubwa zinazoonekana.

Wazo moja kwa habari mdokezo moja.

Pata ufafanuzi endapo kitu fulani kilichoandikwa hakipo sawa (hakieleweki vizuri).

Kwa namna nyingine, unaweza kutenga makundi kabla na utumie habari kidokezo za rangi tofauti kuwafanya wanafunzi kuja na mawazo kwa ajili ya makundi tofauti.




DHANA ZENYE UZITO
	Malengo
	Dhana zenye uzito zinahusu utambuzi wa dhana kinadharia katika habari inayo onesha dhana hizi. Inafaa sana kujaribu uelewa wa wanafunzi juu ya mada fulani. Inaweza kukusaidia kufafanua nadharia ngumu bila mihadhara mirefu ama maneno magumu.

	Maandalizi 
	Tafuta habari moja ama zaidi inayoonesha mada/dhana.

Tambulisha kazi kisha elezea kanuni(ya jinsi ya kuifanya).

	Utaratibu
	Elezea nadharia. 

Toa kitini (hand-out).

Watake wanafunzi kupigia mstari wanapogundua dhana mahsusi zilizoelezewa. Tumia rangi tofauti au mistari endapo unataka wanafunzi wapigie mistari zaidi ya dhana moja.
Waoneshe wanafunzi habari iliyopigiwa mistari kwa usahihi kwa mfano kwa kutumia projekta au (/) chati mgeuzo (flipchart).

Jadilini kazi katika makundi.

	Mambo ya kuzingatia
	Wanafunzi wanaweza kufanya zoezi mmojammoja ama katika (majozi) kundi la wawili wawili.


MSAADA WA KAZI (TAARIFA KWA AJILI YA KUMBUKUMBU)
	Malengo
	Msaada wa kazi  ni  chombo kinachoweza kutumika katika mazoezi ya vitendo na imesheheni taarifa, vidokezo, Kanuni muhimu au mpango wa hatua kwa hatua.

	Maandalizi. 
	Wanafunzi wameshajifunza nadharia kabla.
Kusanya picha zitakazotumika kwa ajili ya msaada wa kazi.
Wagawe wanafunzi katika vikundi vidogo vidogo visivyozidi 6.
Kabidhi chati mgeuzo, vifaa, kalamu za maji.
Toa utangulizi (tambulisha)  wa kazi kisha elezea kanuni (jinsi ya kuifanya). 

	Utaratibu
	Elezea nini maana ya msaada wa kazi na onesha baadhi ya mifano.
Jadili faida (kumbukumbu muhimu zinaweza  kurahisisha mchakato wa kutoa maamuzi, kuwezesha kubadilisha nadharia kuwa vitendo, hukuza usawa na ubora) na hasara (urahisishaji wa kazi ngumu usiofaa, kufuatilia msaada wa kazi bila kufikiria,  kazi), hii inatakiwa ()kuboreshwa/kubadilishwa mara kwa mara).
Wanafunzi wabuni  msaada wa kazi wa kwao.

Uwasilishaji wa ‘msaada wa kazi’.
Mjadala kuhusu:

· uwazi, ubora na upembuzi wa msaada wa kazi
· uzoefu wa kuboresha/kuendeleza msaada wa kazi

	Mambo ya kuzingatia
	Tumia chumba chenye nafasi ili kuruhusu wanafunzi kukaa katika vikundi vidogo vidogo.

Kutengeneza msaada wa kazi unaweza kuwa ni kazi za mafunzo binafsi kwa wanafunzi kufanya kazi kwa mmojammoja au kwa jozi (vikundi vya watu wawili wawili).
Chagua msaada mmoja wa kazi au zaidi kati ya misaada ya kazi iliyo mizuri zaidi, boresha zaidi kwa kutumia rangi, vielelezo, laminasheni na kwa kweli tumia mahali pa kazi.


KIPAOMBELE KWA STIKA
	Malengo
	Kipaombele kwa stika ni mbinu ifaayo kuzalisha mawazo mfano kuhusu zinazoweza kuwa ni sababu au suluhisho kwa tatizo, mahitaji ya mafunzo kwa mwanafunzi na kuamua kipi kipate kipaombele. 

	Maandalizi
	Chukua chati mgeuzo au ubao mweupe, kalamu za maji na stika zilizopo.
Toa utangulizi (tambulisha) wa kazi kisha elezea kanuni (jinsi ya kuifanya). 

	Utaratibu 
	Uliza maswali unayotakawanafunzi waweze kuzalisha mawazo (yatakayowafikirisha). 

Wezesha chemshabongo inayolenga mawazo 6-12

Andika mawazo yote. 

Wape stika wanafunzi (kanuni ya kidole gumba: toa stika 1 kwa kila mawazo 3 au 4) kisha watake wanafunzi  wafanye katika mawazo wanayodhani ni muhimu na bayana kuliko yote n.k.
Jadilini katika makundi.

	Mambo ya kuzingatia
	Inafaa kuwa na msaidizi mfano mtaalamu wa maabara kuyaandika mawazo wakati unaendelea kukusanya mawazo zaidi.
Badala ya kutumia stika, unaweza pia kuwataka wanafunzi watengeneze nukta (doti) kwa kutumia kalamu za maji ingawa ni ngumu zaidi kuthibiti idadi ya nukta pamoja katika kuziweka.


Mpangilio wa fikra (RAMANI YA AKILI)

	Malengo 
	Mpanglio wa fikra ni mbinu inayofaa kwa ajili ya kuzalisha mawazo kuhusiana na mada.

	Maandalizi 
	Andaa mfano wa mpangilio wa fikra katika chati mgeuzo.

Andaachati mgeuzo  au ubao mweupe, kalamu za maji katika  rangi mbali mbali zilizopo.

	Utaratibu
	Ramani ya pamoja ya akili
Toa utambulisho  wa kazi na elezea (onesha) ni nini mpangilio wa fikra.
Chora mduara katikati ya chati mgeuzo kisha andika mada. 
Waagize wanafunzi wajihusishe kwa hiari zao katika mada kisha andika maneno ya msingi au tengeneza michoro inayohusiana na mada.

Buni uhusiano na ufafanuzi kwa kustaajabisha jinsi mahusiano haya yanavyoweza kupanua fikra/akili.
Endelea kwa kadri ya mawazo yanavyokuja  mpaka upate mawazo ya kutosha au mpaka muda uishe.
Jadili matokeo,  mfano:
· Sababu/Chanzo-Matokeo 

· Mahusiano mengine
Mpangilio wa fikra katika vikundi vidogo vidogo au vilivyoundwa na mtu mmoja mmoja.
Toa chati mgeuzo na kalamu za maji za rangi tofauti.

Tambulisha kazi na elezea (onesha) ni nini mpangilio wa fikra ulivyo (dk10).
Waulize washiriki  - kwenye vikundi vidogo vidogo au mtu mmoja mmoja ili kutengeneza mpangilio wao wa fikra (dk 30).

Wanafunzi  wawasilishe mpangilio wao wa fikra na utakuwa ukijadiliwa katika kundi.

	Mambo ya kuzingatia 
	Waache wanafunzi wachague maneno muhimu moja au zaidi kutoka kwenye mpangilio wa mwanzo wa fikra kwenda katika  mpangilio mpya wa fikra katika chati mgeuzo. 

Unaweza pia kuwasilisha nadharia katika mfumo wa mpangilio wa fikra


kuchagua
	Malengo
	Kuchagua  ni mbinu inayofaa kwa kuwawezesha wanafunzi kufikiri kwa kina kupitia katika utaratibu au mfumo fulani. 

	Maandalizi 
	Andaa seti za kadi zikiwa na vipengele vya dhamira mfano; hatua za kufuata/taratibu, zana  na vifaa vinavyowezekana, sehemu za mfumo wa injini.
Toa seti za kadi kwa washiriki 2-4 na/kisha elezea kazi.

	Utaratibu 
	Agiza washiriki kuchagua kadi: 
· Weka kadi katika mpangilio sahihi au oanisha sehemu zinazoshabihiana na mfumo wa injini.

· Linganisha na jadili matokeo.

	Mambo ya kuzingatia
	Kama kikundi kidogo kinazidi wanafunzi wanne ni vigumu kwa wanafunzi wote kuona kilichoandikwa kwenye kadi.


MASHINDANO YA KUJIBU MASWALI (BAKULI LA MASWALI)
	Malengo 
	Mbinu ya bakuli la maswali inafaa kupima elimu na uelewa wa wanafunzi.

	Maandalizi
	Andaa kadi au vipande vya karatasi kwa ukubwa na rangi zilizo sawa 

Weka bakuli au sanduku

Gawa kadi (na kalamu/peni za maji)

	Utaratibu
	Waagize washiriki kuunda swali kuhusiana  na mada ambayo imeshafanyika. Wanaweza kutumia kitabu, maelezo ya m uhadhara wa mwalimu, vitini nk.

Andika swali kwenye kadi, zikunje na ziweke kwenye bakuli/sanduku.

Chagua mshiriki kuchukua na kujibu swali kutoka ndani ya bakuli/sanduku

	Mambo ya kuzingatia
	Mbadala:
· Washiriki wote wanachukua swali na kulifanya kama kazi zao za nyumbani

· Ikiwa unatarajia washiriki kusoma matini kabla ya kuwasilisha, waambie watunge swali kuhusu yale waliyosoma na kujadili maudhui kwa njia ya kujibu maswali.

· Waulize washiriki juu ya kozi ya somo mara kwa mara ili kutunga maswali na kuyatumia kama tathmini ya mwisho ya upimaji.




KUNDI DOGO (PLACEMAT)
	Malengo 
	Mbinu ya kundi dogo inafaa katika kutaka kujua uelewa wa awali kwa wanafunzi, katika kujifunza jinsi ya kujadiliana au kufafanua mahitaji ya mafunzo. Ni dhahiri na muhimu kujifunza jinsi ya kushirikiana na kujifunza na kuzalisha uelewa katika ushirikiano.

	Maandalizi 
	Tengeneza kundi kwa  kugawanya chati mgeuzo katika vyumba vinne vya pembe nne na duara katikati. 

Unda kundi la washiriki wasiozidi wanne.

Mpe kila mwanafunzi namba kutoka 1hadi 4. 

Katika kazi hii kila mmoja anatakiwa kukubaliana kuhusu (matini) maneno/habari yaliyoko kwenye duara la katikati, na kila mmoja anatakiwa kuwa na uwezo wa kuelezea maana yake.
Gawa kalamu za maji na karatasi (iliyogawanywa vyumba kulingana na idadi ya wanakikundi.

	Mambo ya kufuata
	Elezea swali.

Jukumu la mmoja mmoja: Washiriki wote wanapata dk 5 kuandika mawazo yao (au ikiwa unabadilisha kazi nyingine; waandike mahitaji yao ya mafunzo, matakwa, suluhisho n.k).

Jukumu la kundi/kikundi: Mshiriki mmoja ni mwenyekiti, mmoja ni mwandishi na wengine wawili ni “wachunguzi”.
Mwenyekiti anaongoza majadiliano yanayoendelelea. 
Chochote kinachokubaliwa na kila mwanakikundi, kinaandikwa katika duara la katikati  na mwandishi.
Hatimaye wale “wachunguzi” wawili wanachunguza kilichoandikwa na wengine katika duala la katikati  na kuripoti katika kundi lao. 
Ikiwa itapendeza, duala la katikati linaweza kubadilishwa (kwa  kuvutia, kuboresha, kuongeza). 
Watake washiriki wote wenye nambari 2 (au 1 au 3 au 4) kuwasilisha na kuelezea yaliyoandikwa katika duara la katikati.
Mjadala wa pamoja juu ya uwasilishaji.


2.8. Mifano ya mbinu shirikishi za kujifunza.

